
Apustis de 130 annus, sa Crèsia de Santu Perdu torràt a tenni 
s’aspetu originàriu, unu pitichededdu perou significativu esempiu de 
s’architètura Romànica-Pisana (sa cresia est stètia restruturàt po 
da torrai a is òriginis, apustis de essi stètia modificàt in su 
XVIII sèculu). 

Fata aintru de su 1225 a.C. de is Pisanus “De su XIII sèculu, 
cuna una fàciada in stili Romànicu e aintru pobora”. 

Est stètia imperàt cumenti ricoveru po cussus chi si fuiant de is 
costeras de Pula e Sarrocu, chi funt sèmpiri stètias invadias de 
is morus “ndi furant sa genti chi biviàt in sa zona po ddus 
torturai, ddus fai scravus e ddus bendi”. Iant agatau in “Sa 
Cresiedda” un rifùgiu po is conchistas de is stràngius.  

De diora, is campanas de sa cresia “in stili spanniolu cun 
decorus ne is orus” fiant dus. Cussa chi amancàt, segundu si 
chi si naràt, est stètia pigàt de prus de un sèculu. Medas 
archixeddus funt a giru a giru de sa cresia de Santu Perdu, e 
sa festa si fait dònnia annu a sa fini de su mesi de làmpadas. 

Posta a centru de una tunda pratza acantu “de diora in gui 
ddoi fiat unu campusantu”. 

A princìpiu aintru de sa crèsia fiat fatu de terracotta e de 
granìticu calcareu. S’altari fiat totu de granìticu cun is scalixeddas 
de latu po poni is stiaricas. Ne is fronestas ddoi fiant is Santus: 
Santu Perdu fiat collocau in in artu aintru de una birdiera serràt 
a crai, e in palas de sa genna ddoi fiant Cosimu e Damianu, is 
dus fradis Santus. Sant’Antoni fiat acantu ddoi est sa banniera, 
ne is atras fronestas ddoi fiant “Santu Luisu Gonzaga” e Santu 
Pascali in sa fronesta in pitzus de sa genn pitica. A centru ddoi 
fiat sa stàtua de sa Madonna de s’Assunta posta aintru de una 
birdiera, in pitzus de un letu piticheddu de linna cun is 
frorixeddus scurpius. In dònnia parti de su letu ddoi fiat un 
angiulu. Sa vìrgini pariàt dormia e pariàt ca is Angiulus dda fiant 
ingollendi in Paràdisu. 

S’arregiolamentu de sa crèsia fiat totu in perda “cumenti is bias 
romanas”. 

Candu faiat sa missa, chi fiat in làtinu, su predi fiat palas a sa 
genti poita ca “non si podiat biri su predi chi naràt sa missa”. 

Aintru de is cosas chi funt stètias agatadas in sa cresia, ddoi 
est una tella de perda scrita in làtinu 
chi non si scit ancora beni de nnoi 
bengàt, si pentzat “ascutendi si chi 
narant in bidda” ca siat stètia betia de 
unu de Santu Perdu cun su carrucciu 
po dda ponni in domu sua po dda 
imperai po ponni is peis, de sa 
cresixedda de Santu Nicolau “chi in 

moi non c’est prus” ma ddoi funt domus, asoru de sa localidadi 
Perd’e Sali. 

Meda atra genti naràt ca cussa tella est stètia agatàt asuta de 
sa cresixedda acantu si pentzat ca candu ci fiant is invasionis si 
fiat costruiu un tèmpiu po is Deis de s’Olimpu. 

Si narat ca sa tella est stètia agatàt poita ca unu de Santu 
Perdu dda at sonnàt. 

Teneus medas iscritzionis votivas in làtinu. Ndi funt stètias 
agatadas in Nora, in sa cresixedda de Santu Perdu, in prus de 
una citadi de s’Africa de su Nord, in Dalmàtzia e fintzas ne is 
logus prus aillargu de s’imperu, in un logu chi est aintru de 
s’Inghilterra e sa Scotzia. 

Traidusidura de is scritas de làtinu de sa Cresia de Santu 
Perdu: 

Dis Deabusque secundum interpretationem Oraculi Clari Apolinis  
(Agli Dei e ale Dee secondo l’interpretazione dell’Apollo di 
Claros); 
 
Sicut Cervus desiderat di fontes aquarum. Ita desiderat anima mea ad 
te desu 
(Come il cervo desidera bere alle fonti delle sorgenti così Dio 
desidera la vita e l’anima da te). 
 

 

 

 

 

  


